
Aspektet e përgjithshme të njësisë mësimore  
Fusha e kurrikulës: Shoqëria dhe mjedisi   
Lënda: Vlerat dhe parimet e shoqërisë  
Shkalla: II 
Tema: Dita Ndërkombëtare e Bamirësisë 
Rezultati i të nxënit të temës: dallon ditët e veçanta kombëtare dhe 
ndërkombëtare. 

Rezultatet e të nxënit për kompetenca kryesore të shkallës: I-3;  
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1,3; 3.1; 5.2; 6.1. 
Rezultatet e të nxënit për orë mësimore:  
- dallon ditën ndërkombëtare të bamirësisë, 
- planifikon aktivitete bamirësie. 
Kriteret e suksesit:  
përcaktohen me nxënëset/it në klasë.  
Mjetet e konkretizimit dhe materialet mësimore: tabela, libri, lapsi, 
kutia e bamirësisë, gjësendet e sjella nga nxënësit. 
 

 

 

Njësia mësimore: Dita Ndërkombëtare e Bamirësisë. 

 

Ora 1 

Hapi i parë: kërkohet nga nxënëset/it që ta lexojnë me vëmendje thënien e paraqitur në tabelë (thënie 

me motive për bamirësinë): “Nëse ju bëni një punë të mirë për të tjerët, me atë dozë gëzimi, ju mund të 

shëroni edhe veten në të njëjtën kohë”. 

Nxënëset/it do të japin mendimet e tyre për atë që kanë lexuar dhe do të tregojnë nëse kanë qenë të 

përfshirë në ndonjë rast bamirësie apo kanë dëgjuar për njerëz që punojnë në këtë drejtim. 

Hapi i dytë: nxënëset/it udhëzohen të lexojnë rubrikën “Mësojmë” dhe, më pas, të diskutojnë rreth asaj 

që kanë lexuar. 

Hapi i tretë: në këtë pjesë të orës nxënëset/it fillojnë plotësimin e “Fletë pune 1”, duke marrë udhëzimet 

e nevojshme në mënyrë që nxënëset/it të përshkruajnë sa më me lehtësi rastet se kur mund të jemi 

bamirës (dashuri, durim, dhurim, ndihmë, kujdes, shpresë). 

 

Ora 2 

Hapi i parë: Nxënëset/it përkujtojnë njohuritë e marra nga pjesa “Mësojmë” përmes pyetjeve të tilla si: 

Në cilën datë e kujtojmë Ditën e Bamirësisë? 

Çfarë qëllimi mbart në vete kjo ditë? 

Hapi i dytë: Kërkohet nga nxënëset/it që të lexojnë fjalitë që kanë krijuar tek kërkesa e “Fletë pune 1”; 

plotësohen mendimet e lëna përgjysmë dhe përmirësohen ato që janë vënë gabim. 

Hapi i tretë: Kalohet në “Fletë pune 2”. Fillimisht prezantohen nxënëset/it me hapat e krijimit të një 

ngjarje të bamirësisë, diskutohet me ta për temat e mundshme mbi të cilat mund të krijohet kjo ngjarje 

dhe lihen që të punojnë në dyshe. 

 

Ora 3 

Hapi i parë: bëhet prezantimi i ngjarjeve të krijuara; diskutohet dhe vlerësohet përcaktimi i plotë i 

kritereve të vëna në fillim të detyrës. 

Hapi i dytë: përcaktohet ngjarja më bukur e planifikuar; nxënëset/it japin vlerësimet e tyre. 

Hapi i tretë: nxënëset/it informohen për projektin që do ta realizojnë në orën e ardhshme -  

“Bamirëset/Bamirësit e vegjël”. Përcaktohen gjësendet që do t’i sjellë secili nxënës, ashtu që planifikimi 

të jetë sa më i saktë dhe kutia të jetë sa më e mbushur.  

 

Ora 4 

Hapi i parë: Mblidhen në një kënd të klasës të gjitha gjësendet e sjella (p.sh. mjete shkollore, ushqime, 

veshmbathje etj.). 

Hapi i dytë: Ndahen sipas kategorive në kutitë përkatëse. 

Hapi i tretë: Bashkëbisedohet me nxënëset/it për ndjenjat e tyre në ato çaste dhe për mënyrën e 

organizimit. Kërkohet nga ta që të shkruajnë të paktën dy fjali ku shprehin më së miri mundësinë për t’u 

vënë në pozitën e një bamirësi. 

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi  
Lënda: vlerat dhe parimet e shoqërisë  
Shkalla: II 
Tema: Dita Ndërkombëtare e Paqes 
Rezultati i të nxënit të temës: dallon ditë të veçanta kombëtare dhe 
ndërkombëtare. 

Rezultatet e të nxënit për kompetenca kryesore të shkallës: I-3; II-2,5; 
III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore:  
- dallon ditën ndërkombëtare të paqes, 
- vlerëson rëndësinë e paqes në botë. 
Kriteret e suksesit:  
përcaktohen me nxënëset/it në klasë.  
Mjetet e konkretizimit dhe materialet mësimore: tabela, libri, lapsi, 
letrat, balonat, ngjyrat etj. 
                       

 

 

Njësia mësimore: Dita Ndërkombëtare e Paqes 

 

Ora 1 

Hapi i parë: diskutohet me nxënëset/it për vendet që për vite radhazi janë në gjendje lufte duke u bazuar 

në pikat si: mënyra e jetesës, shkollimi, zhvillimi ekonomik etj. 

Hapi i dytë: lexohet pjesa “Mësojmë” dhe sqarohen informacionet e paqarta për nxënëset/it.  

Kërkohet që dikush prej nxënësve ta prezantoj atë që ka kuptuar për ditën që po shënohet. 

Hapi i tretë: udhëzohen nxënëset/it për plotësimin e “Fletë pune 1”. Fillimisht, pyetjet mund t’u 

drejtohen gojarisht disa nxënësve dhe më pas mund të vazhdohet me plotësimin individual. 

 

Ora 2 

Hapi i parë: rikujtohen informacionet e marra nga ora e mëparshme përmes leximit të përgjigjeve nga 

“Fletë pune 1”. 

Hapi i dytë: Për të vazhduar plotësimin e “Fletë pune 2” kërkohet nga nxënëset/it që të gjejnë fjalë: 

Emra që lidhen me paqen (p.sh. jodhunë, luftë, pëllumb, humbje etj.), 

Mbiemra që lidhen me paqen (p.sh. e bardhë, e qetë, e hidhur, e gjatë etj.) 

Folje që lidhen me paqen (p.sh. zgjat, fitohet, përjetohet, arrihet etj.) 

Hapi i tretë: nxënëset/it fillojnë krijimin e vjershave duke u bazuar në fjalët e mësipërme dhe duke shtuar 

fjalë të tjera. 

Ora 3 

Hapi i parë: vjershat e shkruara nga nxënëset/it lexohen përpara klasës. 

Hapi i dytë: disa nga vjershat më të kompletuara përzgjidhen si nxitëse të paqes. 

Hapi i tretë: Informohen nxënëset/it për projektin e orës së ardhshme, përcaktohen mjetet e punës që 

do t’i përdorin, qoftë letrat, balonat, ngjyrat etj. 

 

Ora 4 

Hapi i parë: duke u bazuar në fotot e pjesës së projektit, nxënëset/it përcaktojnë mënyrën se si do të 

jenë mbështetës të paqes; diskutojnë mendimet e tyre me mësimdhënësen/in ashtu që të jenë 

mendime sa më të sakta dhe të përmbushura. 

Hapi i dytë: vazhdohet  përgatitja e punimeve nga ana e nxënësve të cilët janë gjithmonë të mbikëqyrur 

e të ndihmuar nga  mësimdhënësja/si. 

Hapi i tretë: punimet vendosen në një kënd të klasës duke krijuar “Këndin e Paqes”. Punimet të cilat 

mund të duken më abstrakte kërkohet që të sqarohen.  

 
 
 
 
 
 
 
 
 
 
 
 
 
 
 
 
 

 



7 
 

 

 
 

  

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi  
Lënda: Vlerat dhe parimet e shoqërisë  
Shkalla: II 
Tema: Dita Botërore e Postës 
Rezultati i të nxënit të temës: dallon ditë të veçanta kombëtare dhe 
ndërkombëtare. 
 

Rezultatet e të nxënit për kompetenca kryesore të shkallës:           
I-3; II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore:  
- dallon ditën botërore të postës, 
- realizon aktivitete për ditën e postës. 
Kriteret e suksesit:  
përcaktohen me nxënëset/it në klasë. 
Mjetet e konkretizimit dhe materialet mësimore: tabela, libri, 
fletorja, lapsi,  pullat postare, letrat, zarfat. 
 

 

 

Njësia mësimore: Dita Botërore e Postës 

 

Ora 1 

Hapi i parë: bashkëbisedohet me nxënëset/it për mënyrat se si njerëzit kanë komunikuar në mes vete 

nëpër kohë të ndryshme. Përmenden format dhe mjetet që janë përdorur, flitet për vështirësitë gjatë 

këtyre formave të dërgimit të mesazheve. 

Hapi i dytë: udhëzohen nxënëset/it që të përcjellin leximin e bërë me ndërprerje, të pasuar me pyetje 

nga mësimdhënësja/si e përgjigje nga ana e nxënësve. 

Hapi i tretë: secili nga nxënëset/it bën një përmbledhje të njësisë së mësuar me së paku pesë fjali. 

 

Ora 2 

Hapi i parë: lexohen përmbledhjet e shkruara në orën paraprake nga ana e nxënësve, duke vlerësuar 

informacionet e nevojshme dhe thelbësore që do të duhej të shkruheshin. 

Hapi i dytë: kalohet në plotësimin e “Fletë pune 1”. Nxënëset/it marrin sqarimet e duhura për secilën 

kërkesë. Fillimisht, ata duhet të përshkruajnë rrugën e dërgimit të letrave, duke treguar format e 

dërgimit të saj nga e kaluara deri tani. 

Fjalët që duhet t’i deshifrojnë në detyrën e tretë janë: pako e vogël, thasët, dërgesat online, pesha, pullat 

postare, çmimorja. 

Hapi i tretë: lexohen detyrat e plotësuara dhe bëhen përmirësimet e nevojshme apo sqarimet e 

paqartësive. 

Ora 3: 

Hapi i parë: bëhet një përsëritje e ditës së shënuar duke u bazuar në pyetje të tilla si: 

Kur lindën shërbimet postare? 

Si u realizuan shërbimet postare në kohët më të hershme? 

Ku u gjet dokumenti i parë i shërbimit postar? 

A ishte i rrezikuar lajmëtari gjatë kryerjes së detyrës së tij?... 

Hapi i dytë: mësimdhënësja/si, fillimisht, përgatit disa informacione për pëllumbat lajmëtarë dhe 

karakteristikat e tyre, i informon nxënëset/it me to dhe i udhëzon të fillojnë punën në “Fletë pune 1”. 

Hapi i tretë: te detyra e tretë e fletës së punës, fillimisht rikujtohen elementet kryesore të shkrimit të 

letrës, si: data dhe vendi, mënyra se si u drejtohemi atyre që u shkruajmë, qëllimin e letrës dhe fjalët 

përshëndetëse. Këto janë edhe kriteret mbi të cilat nxënëset/it do të shkruajnë letrat e tyre. Nxënëset/it 

vazhdojnë shkrimin e letrave në mënyrë individuale. 

 

Ora 4: 

Hapi i parë: letrat e shkruara nga nxënëset/it lexohen përpara klasës; vlerësohen kriteret e dhëna në 

fillim të detyrës. 

Hapi i dytë: prezantohen para nxënësve pullat e ndryshme postare që përdoren në vendin tonë dhe 

shpjegohet kuptimi i  figurave përkatëse.  

Hapi i tretë: informohen nxënëset/it për projektin e orës së ardhshme dhe, varësisht nga rrethanat, 

përcaktohet mënyra e realizimit të projektit të dhënë. 

 

Ora 5: 

Hapi i parë: nëse nxënëset/it kanë vendosur t’i shkruajnë letrat enigmatike, ata fillojnë shkrimin e tyre 

në fletat e shpërndara nga mësimdhënësja/si. Secila fletë duhet të ketë një numër të ndryshëm nga 

tjetra, ashtu që nxënësi të mos e merr më pas letrën e tij. 

Hapi i dytë: zgjidhet një postier nga klasa, i cili i merr të gjitha letrat dhe i shpërndan (mundësisht të 

vishet me rroba që ngjasojnë me ato të postierit të vërtetë). 

Hapi i tretë: nxënëset/it, me radhë, lexojnë letrat e shokëve dhe shoqeve dhe mundohen të gjejnë se 

kujt i përkasin ato.  

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi  
Lënda: Vlerat dhe parimet e shoqërisë  
Shkalla: II 
Tema: Dita Botërore e Ushqimit 
Rezultati i të nxënit të temës: dallon ditë të veçanta kombëtare dhe 
ndërkombëtare. 

Rezultatet e të nxënit për kompetenca kryesore të shkallës: I-3;  
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore:  
- dallon ditën botërore të ushqimit, 
- argumenton rëndësinë e ushqimit të shëndetshëm. 
Kriteret e suksesit:  
përcaktohen me nxënëset/it në klasë. 
Mjetet e konkretizimit dhe materialet mësimore: fotografitë, libri, 
fletorja, ushqime. 
 

 
 

Njësia mësimore: Dita Botërore e Ushqimit 

 

Ora 1 

Hapi i parë: nxënëset/it sjellin në klasë fotografinë e ushqimit të tyre të parë (kur ishin bebe); diskutohet 

në lidhje me ato ushqime dhe përmbajtjen e tyre. 

Hapi i dytë: nxënëset/it fillojnë leximin e pjesës “Mësojmë”; mësimdhënësja/si jep sqarimet e 

nevojshme. 

Hapi i tretë: përzgjidhen katër nxënës të cilët do të dalin para klasës dhe do bëjnë prezantimin e mësimit 

në bazë të njohurive fillestare të marra. Më pas, ata do të kenë të drejtën që t’u parashtrojnë të tjerëve 

pyetje në lidhje me atë që është prezantuar. 

 

Ora 2 

Hapi i parë: udhëzohen nxënëset/it që ta plotësojnë “Fletë pune 1”, ku duhet të gjejnë emrat e 

ushqimeve që janë përshkruar (patatja, limoni, sheqeri, veza, reçeli, supa, domatja, buka). 

Hapi i dytë: në letra të ndara nga ana e mësimdhënëses/it, nxënëset/it krijojnë vetë përshkrime të tilla 

në lidhje me ushqime të ndryshme, duke mos e treguar në mënyrë direkte emrin e ushqimit. 

Hapi i tretë: lexohen përshkrimet dhe nga ana e shokëve dhe shoqeve zbulohet se cilat janë ushqimet e 

fshehura prapa tyre. 

Ora 3 

Hapi i parë: mësimdhënësja/si merr me vete ca ushqime të bëra gati, fruta apo diçka e tillë; ato nuk 

duhet të shihen nga ana e nxënësve, por të provohen dhe në bazë të shijes të zbulohet  se për çka bëhet 

fjalë. 

Hapi i dytë: të diskutohet me nxënëset/it për çështjen e varfërisë. Të ofrohen informacione nga ana e 

mësimdhënëses/it se si qëndron kjo çështje në botë dhe në vend, si dhe çfarë mund të bëjmë secili prej 

nesh për të ulur nivelin e varfërisë. 

Hapi i tretë: bëhet një shkrim nga ana e nxënësve ku shkruhet për ushqimet e tyre më të pëlqyera dhe 

mungesën e tyre në përditshmëri. 

 

Ora 4 

Hapi i parë: bëhet një rikujtim i njohurive të marra më parë, duke u bazuar në pyetje të tilla si: 

Me çfarë date mbahet Dita Botërore e Ushqimit? 

Cili është qëllimi i shënimit të kësaj dite? 

Çka është të ushqyerit sipas Organizatës Botërore të Shëndetësisë? etj. 

Hapi i dytë: kalohet në plotësimin e “Fletë pune 2”. Nxënëset/it do të kenë kohë të flasin 1 minutë për 

pyetjen e parashtruar. Të gjithë nxënëset/it duhet të përfshihen në dhënien e përgjigjeve. 

Hapi i tretë: mësimdhënësi do të jetë personi i cili do të përgjigjet në pyetjet e dhëna në këtë fletë pune; 

kështu do krijohet një lidhje më e afërt me nxënëset/it që ka në klasë. 

 

Ora 5 

Kjo orë i takon të ftuarit të gjeneratës, nutricionistit. Ai do t’i shpalosë informacionet e nevojshme para 

fëmijëve dhe, në anën tjetër, fëmijët do të parashtrojnë pyetje që kanë të bëjnë me temën e trajtuar. 

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi  
Lënda: Vlerat dhe parimet e shoqërisë  
Shkalla: II 
Tema: Dita Botërore e të Drejtave të Fëmijëve 
Rezultati i të nxënit të temës: dallon ditë të veçanta kombëtare dhe 
ndërkombëtare. 

Rezultatet e të nxënit për kompetenca kryesore të shkallës: I-3; 
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore:  
dallon të drejtat elementare të fëmijëve. 
Kriteret e suksesit:  
përcaktohen me nxënëset/it në klasë  
Mjetet e konkretizimit dhe materialet mësimore: tabela, libri, 
lapsi,  fletorja, kartat. 
 

 

 

Njësia mësimore: Dita Botërore e të Drejtave të Fëmijëve. 

 

 

Ora 1 

Hapi i parë: në tabelë, paraqiten (vendosen) disa raste kur fëmijëve u janë shkelur disa të drejta 

elementare të tyre (përmes fotografive). Diskutohet me nxënëset/it dhe gjenden të drejtat që u takojnë 

fëmijëve. 

Hapi i dytë: nga ana e mësimdhënëses/it jepen shpjegime mbi organizatat që u kanë dalë në mbrojtje 

fëmijëve për çështje të ushqimit, sigurisë dhe aspekteve të tjera. Më pas, udhëzohen nxënëset/it që në 

mënyrë individuale të lexojnë pjesën “Mësojmë”. 

Hapi i tretë: udhëzohen nxënëset/it që në fletoret e tyre të përpilojnë 4 pyetje të nxjerra nga pjesa 

“Mësojmë” (kjo bëhet në dyshe). Këto pyetje, pastaj, dyshet ia parashtrojnë njëra-tjetrës. 

 

Ora 2 

Hapi i parë: mësimdhënësi përgatit karta që bashkohen mes vete me lidhjen figurë - e drejtë. Nxënëset/it 

udhëzohen të bëjnë bashkimin sipas lidhjes logjike të vënë në fillim. 

Hapi i dytë: udhëzohen nxënëset/it të plotësojnë “Fletë pune 1”. Kjo detyrë bëhet në mënyrë individuale. 

Hapi i tretë: lexohen detyrat e plotësuara dhe vlerësohet se cilat janë të drejtat më të rëndësishme, ato 

që respektohen më shumë, si dhe ato që shkelen më shpesh. 

 

Ora 3 

Hapi i parë: mësimdhënësi shkruan në tabelë fjalët E DREJTË dhe PËRGJEGJËSI. Nxënëset/it lihen të 

mendojnë për 3 minuta dhe, më pas ,merren mendimet e tyre dhe shembujt që mund t’i ofrojnë. 

Hapi i dytë: kalohet në plotësimin e “Fletë pune 2”; jepen sqarimet e nevojshme dhe punohet në mënyrë 

individuale. 

Hapi i tretë: lexohen detyrat e plotësuara dhe vlerësohen për saktësinë e tyre; detyra e dytë diskutohet 

më shumë, pasi që nxënëset/it mund të kenë dhënë mendime të ndryshme për përgjegjësitë në lidhje 

me të drejtën e përcaktuar. Nxënëset/it e klasës ndahen në grupe dhe informohen për pjesën e projektit. 

Secilit grup i caktohet një e drejtë në lidhje me të cilën do të përgatis prezantime, sipas mundësive 

shkollore (hamer, Power Point etj.). 

 

Ora 4 

Nga të gjitha punimet e klasës përzgjidhet një punim, i cili, më pas, prezantohet tek nxënëset/it e 

gjeneratës. 

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi  
Lënda: Vlerat dhe parimet e shoqërisë  
Shkalla: II 
Tema: Dita Botërore e Televizionit 
Rezultati i të nxënit të temës: dallon ditë të veçanta kombëtare 
dhe ndërkombëtare. 

Rezultatet e të nxënit për kompetenca kryesore të shkallës: I-3;        
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore:  
dallon ditën botërore të televizionit. 
Kriteret e suksesit:  
përcaktohen me nxënëset/it në klasë. 
Mjetet e konkretizimit dhe materialet mësimore: tabela, libri, 
lapsi, fletorja. 
 

 

Njësia mësimore: Dita Botërore e Televizionit 

 

Ora 1 

Hapi i parë: në tabelë shkruhen fjalët televizion, radio, internet, telefon, kompjuter. Nxënëset/it 

shkruajnë një shkrim të lirë, duke përdorur fjalët bazë të dhëna në tabelë. 

Hapi i dytë: lexohen shkrimet e nxënësve dhe prezantohet dita botërore, e cila lexohet edhe nga ana e 

nxënësve përmes pjesës “Mësojmë”. 

Hapi i tretë: nxënëset/it, së bashku me mësimdhënësen/in, shpjegojnë rëndësinë e televizionit për 

përditshmërinë tonë. 

 

Ora 2 

Hapi i parë: bashkëbisedohet me nxënëset/it në lidhje me televizionet tona, kohën që e kalojnë duke i 

shikuar ato dhe programet që i shikojnë zakonisht. 

Hapi i dytë: udhëzohen për plotësimin e “Fletë pune 1”, me kërkesën për ta vizatuar atë se çfarë po 

shikon personi ulur, duke i vendosur fjalët e dhëna në vendet e duhura në fjali. 

Hapi i tretë: prezantohet detyra e secilit dhe diskutohet mbi pjesën e vizatimit se çfarë kanë paraqitur. 

 

Ora 3 

Hapi i parë: ndahet klasa në dy grupe, njëri do të jetë grupi “DOBITË E TELEVIZORIT”, ndërsa tjetri, grupi 

“DËMET E TELEVIZORIT”. Bëhet diskutimi në mes grupeve duke sjellë sa më shumë informacione të 

bindshme në lidhje me qëllimin e grupit. 

Hapi i dytë: udhëzohen nxënëset/it që të fillojnë plotësimin e “Fletë pune 2”. Detyra e pare, në mënyrë 

individuale, ndërsa detyrën 2 e plotësojnë bashkërisht, duke dhënë sa më shumë emra televizionesh 

dhe emisionesh. 



14 
 

Hapi i tretë: nxënëset/it informohen për pjesën e projektit. Atyre u ndahen emisionet që do t’i 

prezantojnë, mënyrën dhe elementet e veshjes që mund t’i sigurojnë. Që të kenë detaje që u hyjnë në 

punë, përdorin fletë-bllokun te faqja e projektit për të mbajtur shënime. 

 

Ora 4 

Nxënëset/it prezantojnë programet e tyre siç janë në të vërtetë. Ata shijojnë momentet e kaluara së 

bashku me një shumëllojshmëri programesh. 

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi  
Lënda: Vlerat dhe parimet e shoqërisë  
Shkalla: II 
Tema: Dita Ndërkombëtare e Personave me Aftësi të Kufizuara 
Rezultati i të nxënit të temës: dallon ditë të veçanta kombëtare dhe 
ndërkombëtare. 

Rezultatet e të nxënit për kompetenca kryesore të shkallës: I-3;           
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore: 
- dallon ditën ndërkombëtare të personave me aftësi të kufizuara, 
- diskuton për ndihmën që mund tu jepet personave me aftësi të 
kufizuara. 
Kriteret e suksesit:  
përcaktohen me nxënëset/it në klasë. 
Mjetet e konkretizimit dhe materialet mësimore: etiketat, libri, 
lapsi, laptop, projektor. 
 

 

Njësia mësimore: Dita Ndërkombëtare e Personave me Aftësi të Kufizuara 

 

Ora 1 

Hapi i parë: nxënësve u jepen disa etiketa, ku secili do të shkruaj vetëm një gjë që i bënë njerëzit të 

dallojnë nga njëri-tjetri dhe një gjë që i bënë të jenë të ngjashëm. 

Hapi i dytë: diskutohen mendimet e shkruara nga nxënëset/it; shihen dallimet dhe ngjashmëritë që kemi 

në mes vete. Kalohet në pjesën “Mësojmë”; nxënëset/it marrin informacionet e nevojshme dhe të 

panjohura nga ta. Lexohet pjesa edhe nga ana e tyre. 

Hapi i tretë: kalohet tek pjesa “Fletë pune 1”; udhëzohen nxënëset/it që të plotësojnë rendet e çadrave 

me nevoja të veçanta. Më pas duhet të shkruajnë një nevojë të tyren; preferohet të ndalohet pak më 

shumë te kjo pjesë që të diskutohet me tërë klasën, ashtu që nxënëset/it të vetëdijesohen që secili prej 

nesh ka një nevojë dhe që mund të kemi shumë të përafërta. 

 

Ora 2 

Hapi i parë: përsëriten njohuritë përmes pyetjeve të tilla si: 

Nga kush u përcaktua Dita Ndërkombëtare e Personave me Aftësi të Kufizuara? 

Cili është qëllimi i kësaj dite? 

Kush mund të konsiderohet si person me aftësi të kufizuara? 

Cilat janë vështirësitë me të cilat përballen këta persona? 

Hapi i dytë: nxënëset/it shikojnë video në lidhje me nevojat e veçanta dhe japin mendimet e tyre për 

rastet që shohin, ndjenjat dhe përjetimet gjatë asaj kohe. 

Hapi i tretë: udhëzohen nxënëset/it që të bëjnë një shkrim në lidhje me ndihmën dhe gjërat që mund t’i 

bëjmë për personat me aftësi të kufizuara. 

Ora 3 

Hapi i parë: mësimdhënësja/si përgatit fjalët e përziera dhe nxënëset/it duhet t’i vënë në rend sipas 

kuptimit (fjalitë e krijuara duhet të kenë të bëjnë me temën në fjalë). 

Hapi i dytë: që personat me aftësi të kufizuara të ndihen sa më afër, fillohet me plotësimin e “Fletë pune 

1”, detyra e parë, ku nxënëset/it duhet t’i sqarojnë rastet e dhëna. 

Hapi i tretë: nxënëset/it informohen për projektin e radhës. Ndahen për t’u përgatitur në forma të 

ndryshme nevojat e tilla si: 

Nevoja për të parë (të verbrit), 

Nevoja për të dëgjuar, 

Nevoja për të folur, 

Nevoja për të ecur, 

Autizmi, 

Sindroma Down, si dhe nevoja të tjera, në mënyrë që të krijohet një shumëllojshmëri nevojash dhe 

njohurish. 

 

Ora 4 

Nxënëset/it bëjnë prezantimet e përgatitura, të tjerët japin vlerësime për punët e bëra. Gjithashtu, 

preferohet që punimet e kompletuara të vendosen në një kënd të klasës. 

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi  
Lënda: Vlerat dhe parimet e shoqërisë  
Shkalla: II 
Tema: Dita Ndërkombëtare e Vullnetarëve 
Rezultati i të nxënit të temës: dallon ditë të veçanta kombëtare 
dhe ndërkombëtare. 

Rezultatet e të nxënit për kompetenca kryesore të shkallës:I-3;        
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore:  
vlerëson rëndësinë e vullnetarizmit për shoqërinë njerëzore. 
Kriteret e suksesit:  
përcaktohen me nxënëset/it në klasë. 
Mjetet e konkretizimit dhe materialet mësimore: tabela, fletorja, 
libri, lapsi. 
 

 

 

Njësia mësimore: Dita Ndërkombëtare e Vullnetarëve 

 

Ora 1 

Hapi i parë: mësimdhënësja/si shkruan në tabelë fjalën VULLNETARËT, në mënyrë të përzier, dhe 

nxënëset/it përpiqen që ta gjejnë fjalën e dhënë. Më pas, japin mendimet e tyre në lidhje me njohuritë 

që kanë pasur. 

Hapi i dytë: kërkohet nga nxënëset/it që të mendojnë disa punë vullnetare, të cilat mund t’i realizojnë 

brenda klasës. Mbajnë shënime në fletoret e tyre. 

Hapi i tretë: shënimet e mbajtura nga ana e nxënësve lexohen përballë klasës dhe kërkohet nga ta që, 

në ditët në vazhdim, t’i realizojnë ato punë vullnetare. 

 

Ora 2 

Hapi i parë: sa shpesh bëjmë punë vullnetare brenda ambienteve të familjes?, - është pyetja që do të 

hap diskutimin me nxënëset/it, duke dhënë shembuj të rasteve të ndryshme. 

Hapi i dytë: kalohet te pjesa “Mësojmë” ku, me shpjegimet e mësimdhënëses/it dhe leximin e nxënësve, 

merren informacionet e reja apo plotësohen ato të mëparshmet. 

Hapi i tretë: udhëzohen nxënëset/it që të fillojnë plotësimin e “Fletë pune 1”, përmes së cilës ata do t’i 

shpjegojnë punët vullnetare të paraqitura në fotografi, si dhe do të bëjnë diferencën mes punës 

vullnetare dhe asaj obligative. 

 

Ora 3 

Hapi i parë: rikujtohen dhe përforcohen njohuritë e marra përmes pyetjeve të tilla si: 

Çka ofron Dita Ndërkombëtare e Vullnetarëve për njerëzit? 

Çdo të thotë të jesh vullnetar? 

Cilat cilësi i bart me vete një vullnetar? 

A ke pasur ndonjëherë rastin të jesh vullnetar për një punë, jep shembuj. 

Hapi i dytë: kalohet në plotësimin e “Fletë pune 2”, ku për çdo muaj të vitit nxënëset/it, së bashku me 

mësimdhënësen/in, përcaktojnë punët vullnetare në mbështetje të fjalëve të dhëna. 

Hapi i tretë: në fletoret e tyre nxënëset/it shënojnë një tekst, përmes të cilit do të shpjegojnë një rast të 

punës vullnetare (mund të jetë rast i vërtetë apo mund të krijojnë një rast në bazë të asaj që kanë 

mësuar). 

 

Ora 4 

Bëhet përcaktimi i punëve vullnetare që do të bëjnë nxënëset/it gjatë orës mësimore (p.sh. një nxënës 

që është më i shkathët në matematikë do të bëj një grup me nxënës që kanë vështirësi në këtë lëndë 

dhe do t’iu bëjë atyre ushtrime. Një nxënës do të kontrolloj bankat e secilit nxënës për të parë pastërtinë 

dhe mirëmbajtjen e tyre dhe për të ndihmuar me ide për një klasë me banka më të rregullta. Një nxënës, 

në mënyrë vullnetare, do të përcaktojë listën me libra që mund të lexohen nga ana e nxënësve. Një tjetër 

do ta bëjë një orar mësimor për në shtëpi, të cilin do të mund ta ndjekin të gjithë nxënëset/it për një 

kohë më efektive dhe më aktive. 

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi  
Lënda: Vlerat dhe parimet e shoqërisë  
Shkalla: II 
Tema: Dita Botërore e Brajit 
Rezultati i të nxënit të temës: dallon ditë të veçanta kombëtare 
dhe ndërkombëtare. 

Rezultatet e të nxënit për kompetenca kryesore të shkallës: I-3;  
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore:  
- dallon ditën e Alfabetit të Brajit, 
- tregon disa nga simbolet e alfabetit të Brajit. 
Kriteret e suksesit:  
përcaktohen me nxënëset/it në klasë.  
Mjetet e konkretizimit dhe materialet mësimore: libri, lapsi, 
guralec, fasule, etiketa kartoni, gërshërë, ngjitës etj. 
 

 

Njësia mësimore: Dita Botërore e Brajit 

 

Ora 1 

Hapi i parë: bashkëbisedohet me nxënës rreth fotografisë dhe kërkohet prej tyre që ta lexojnë rubrikën 

“Mësojmë”, për të vazhduar më pas me pjesën tjetër të librit.  Bëhen disa pyetje rreth temës: 

Kush është shpikësi i Alfabetit të Brajit? 

Kur është përdorur për herë të parë dhe si është i ndërtuar? 

Nga kush është përgatitur Alfabeti Shqip i Brajit? 

Hapi i dytë: udhëzohen nxënëset/it të punojnë në libër pjesën “Fletë pune 1”. Njihen me Alfabetin e 

Brajit. Fjalitë e dhëna i kthejnë në Alfabet të Brajit.  

Hapi i tretë: kërkohet nga nxënëset/it të shkruajnë se çfarë mund të bëjnë për t’i ndihmuar personat e 

verbër. Disa nga shkrimet e nxënësve lexohen. Puna e nxënësve vlerësohet. 

 

Ora 2 

Hapi i parë:  rikujtojmë përmes disa pyetjeve temën për të cilën nxënëset/it tashmë kane njohuri: 

Si janë të ndërtuara shkronjat e Alfabetit të Brajit? 

Alfabeti i Brajit ka vetëm shkronja apo edhe numra? 

Hapi i dytë: Udhëzohen nxënëset/it të punojnë në pjesën e “Fletë pune 2”. Zgjidh barazimet duke 

përdorur Alfabetin e Brajit. Përgjigju në pyetje. Bëj pyetje për shokun/shoqen sipas kërkesave të dhëna. 

Hapi i tretë: punohet  projekti. Nxënëset/it krijojnë karta me numra, shkronja  për  t’ua dhuruar fëmijëve 

që kanë këtë vështirësi. Vlerësohet puna e nxënësve.                  

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi  
Lënda: Vlerat dhe parimet e shoqërisë  
Shkalla: II 
Tema: Dita Ndërkombëtare e Arsimit 
Rezultati i të nxënit të temës: dallon ditë të veçanta kombëtare dhe 
ndërkombëtare. 

Rezultatet e të nxënit për kompetenca kryesore të shkallës: I-3;              
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore:  
- dallon ditën ndërkombëtare të arsimit, 
- vlerëson rëndësinë e arsimit, 
Kriteret e suksesit:  
përcaktohen me nxënëset/it në klasë.  
Mjetet e konkretizimit dhe materialet mësimore: libër, laps, 
bllok,fletore. 

 

 

Njësia mësimore: Dita Ndërkombëtare e Arsimit   

 

Ora 1 

Hapi i parë: bashkëbisedohet me nxënës rreth fotografisë dhe u kërkohet të lexojnë në rubrikën 

“Mësojmë”, për të vazhduar më pas me pjesën tjetër të librit. Bëhen disa pyetje rreth temës: 

Kush e shpalli Ditën Ndërkombëtare të Arsimit? 

Cilat janë qëllimet kryesore të shënimit të kësaj dite? etj. 

Hapi i dytë: udhëzohen nxënëset/it të punojnë në libër pjesën “Fletë pune 1”. Gjejnë se për cilën të 

drejtë bëhet fjalë duke u bazuar në ilustrim. Luajnë lojën sipas kërkesës së dhënë. 

Hapi i tretë: kërkohet nga nxënëset/it të shkruajnë sipas kërkesës: 

Përse unë duhet të jem pjesë e shkollës? 

Punimet e nxënësve lexohen dhe vlerësohen. 

 

Ora 2 

Hapi i parë: udhëzohen nxënëset/it t’i renditin fjalët për të krijuar fjali me kuptim. Disa nxënës e lexojnë 

fjalinë e renditur. 

Hapi i dytë: nxënëset/it vazhdojnë punën duke plotësuar  kërkesën e ushtrimit 2. Këtë punë nxënëset/it 

mund ta bëjnë në dyshe.  

Hapi i tretë: punohet  projekti. Nxënëset/it do të shkruajnë për temën e kërkuar. Më pas, ata mund të 

punojnë në hamer apo të krijojnë një valixhe me mjete te ndryshme, duke vazhduar sipas kërkesave të 

dhëna. Puna e nxënësve vlerësohet. 

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi  
Lënda: Vlerat dhe parimet e shoqërisë  
Shkalla: II 
Tema: Dita Botërore e Radios 
Rezultati i të nxënit të temës: dallon ditë të veçanta kombëtare dhe 
ndërkombëtare. 

Rezultatet e të nxënit për kompetenca kryesore të shkallës: I-3; 
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore: 
- dallon ditën botërore të radios 
- tregon përdorimin e radios 
Kriteret e suksesit:  
përcaktohen me nxënëset/it në klasë. 
Mjetet e konkretizimit dhe materialet mësimore: libri, lapsi,radio 
etj. 
 

 

 

Njësia mësimore: Dita Botërore e Radios 

 

Ora 1 

Hapi i parë:  udhëzohen  nxënëset/it që në heshtje të lexojnë rubrikën “Mësojmë”. Më pas, bëhen pyetje 

rreth asaj që është lexuar. P.sh.: 

Cili ishte qëllimi i UNESCO-s për shpalljen e kësaj dite? 

Pse radio mbetet medium që ka audiencën më të gjerë në të gjithë botën? 

Hapi i dytë: nxënëset/it vazhdojnë punën në ‘Fletë pune 1”, sipas kërkesave. Gjejnë dallimet dhe 

ngjashmëritë në mes të radios dhe TV-së. Bëjnë një intervistë të shkurtër në klasë, sipas pyetjeve te 

dhëna. 

Hapi i tretë: duke u bazuar në kërkesën e dhënë, nxënëset/it lejohen të lëvizin lirshëm nëpër klasë dhe 

të realizojnë detyrën e dhënë sipas kërkesave. 

Këto të dhëna prezantohen para të tjerëve. 

 

Ora 2 

Hapi i parë:  përmes disa pyetjeve, rikujtojmë mësimin e mësuar. Pyetjet e mundshme: 

Çka ndikon radio në edukimin dhe arsimimin e audiencës? 

Cilat nga emisionet në radio i përcillni? 

Hapi i dytë: nxënëset/it vazhdojnë punë në  ‘Fletë pune 2”, sipas kërkesave. Për ta kuptuar se si ndryshon 

zëri në radio, plotësojnë kërkesën e dhënë. 

 



22 
 

Hapi i tretë: bëhet një bashkëbisedim me nxënëset/it për profesionin në radio dhe më pas motivohen  

të vizatojnë një ambient të brendshëm në radio. Vlerësohet puna e nxënësve. Nxënëset/it udhëzohen 

që në shtëpi t’i punojnë mjetet e nevojshme që përdoren në radio. 

 

Ora 3 

Hapi i parë: sigurohet që nxënëset/it i kanë sjell të gjitha mjetet e improvizuara për ta filluar emisionin 

televiziv.  

Hapi i dytë: nxënëset/it krijojnë ambientin e improvizuar të radios dhe, me mjetet që i kanë punuar me 

karton (mikrofonin, dëgjueset etj.), fillojnë emisionin. Ata tashmë e kanë të përgatitur temën për ta 

zhvilluar atë.  

Hapi i tretë: bëhet një vlerësim i nxënësve, të cilët konsiderohen se punën e gazetarit e kanë kryer më 

së miri. Kjo mund të bëhet përmes votimit nga nxënëset/it.  

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi  
Lënda: Vlerat dhe parimet e shoqërisë  
Shkalla: II 
Tema: Dita e Pavarësisë së Kosovës 17 Shkurti 
Rezultati i të nxënit të temës: dallon ditë të veçanta kombëtare dhe 
ndërkombëtare. 

Rezultatet e të nxënit për kompetenca kryesore të shkallës: I-3;  
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore: 
- diskuton për ditën e pavarësisë së Kosovës, 
- dallon simbolet e Kosovës. 
Kriteret e suksesit:  
përcaktohen me nxënëset/it në klasë.  
Mjetet e konkretizimit dhe materialet mësimore: libri, lapsi, letra me 
ngjyra. 
 

 

 

Njësia mësimore: Dita e Pavarësisë së Kosovës 

 

Ora 1 

Hapi i parë: udhëzohen nxënëset/it që në heshtje të lexojnë rubrikën “Mësojmë”. Më pas, bëhen pyetje 

rreth asaj që është lexuar. P.sh.: 

Kush e shpalli pavarësinë e Kosovës? 

Nga kush është udhëhequr lufta në Kosovë? 

Si shënohet kjo ditë në Kosovë? 

Hapi i dytë: nxënëset/it vazhdojnë punën në  ‘Fletë pune 1”, sipas kërkesave. Plotësojnë fjalitë sipas 

kërkesave të shtruara. 

Hapi i tretë: vizato orën e shpalljes së pavarësisë dhe bëj ndonjë detyrë me problem. Puna e nxënësve 

vlerësohet. 

 

Ora 2 

Hapi i parë:  përmes disa pyetjeve, rikujtojmë mësimin e mësuar. Pyetjet e mundshme: 

Pse duhet të  kujtohen dëshmorët tanë në këtë ditë madhështore? 

Çfarë  mësove më shumë  për këtë  ditë të veçantë? 

Hapi i dytë: nxënëset/it vazhdojnë punën në  ‘Fletë pune 2”, sipas kërkesave. Gjithçka rreth vendit tim, 

Kosovës. Disa nga punimet e nxënësve lexohen dhe vlerësohen. 

Hapi i tretë: duke përdorur shkronjën “V” për fjalën e vërtetë dhe shkronjën G për fjalën gabim, 

plotësojnë pjesën e lexuar. Puna e nxënësve vlerësohet. Nxënësit ndahen në grupe, sipas lëndëve 

mësimore, për të marrë pjesë në garën e diturisë. 

Ora 3 

Hapi i parë: së bashku me nxënës, sigurohet të jetë gati vendi ku ata do të garojnë, sipas lëndëve, me 

klasë të tjera. Grupet e nxënësve mund të vishen me ngjyrë të verdhë dhe me ngjyrë të kaltër. 

Hapi i dytë: kuizi i diturisë fillon duke i përcaktuar kriteret e garës dhe respektimin e rregullave të  

shkruara në tabelë.  

Hapi i tretë: pas përfundimit të çdo gare shpallen fituesit, për të garuar me ekipin tjetër deri në fund, 

kur shpallet klasa fituese.                       

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi  
Lënda: Vlerat dhe parimet e shoqërisë  
Shkalla: II 
Tema: Dita e Mësuesit 
Rezultati i të nxënit të temës:  
dallon ditë të veçanta kombëtare dhe ndërkombëtare. 

Rezultatet e të nxënit për kompetenca kryesore të shkallës: I-3; 
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore:  
- vlerëson rëndësinë e shkollës së parë shqipe, 
- tregon mësuesit e parë të shkollës së parë shqipe. 
Kriteret e suksesit:  
përcaktohen me nxënëset/it në klasë.  
Mjetet e konkretizimit dhe materialet mësimore: libri, lapsi etj. 
 

 

Njësia mësimore: Dita e Mësuesit 

 

Ora 1 

Hapi i parë: udhëzohen nxënëset/it që në heshtje të lexojnë rubrikën “Mësojmë”. Pas leximit bëhen disa 

pyetje: 

Ku është hapur shkolla e parë shqipe? 

Cili ishte mësuesi i parë? 

Për sa vjet rresht mbeti e hapur shkolla shqipe? 

Trego disa nga vlerat e mësimdhënësve të asaj kohe? 

Hapi i dytë: nxënëset/it vazhdojnë punën në “Fletë pune” 1 dhe 2, sipas kërkesës: 

Gjithçka rreth mësuesit tim apo mësueses sime. 

Si arrijnë mësueset/it ta bëjnë botën më të mirë? 

Hapi i tretë:  udhëzohen nxënëset/it të bëjnë kuizin për veten e tyre. Puna e tyre te vlerësohet. 

 

Ora 2 

Hapi i parë: sigurohet ambienti i përshtatshëm për mysafirin e ftuar. Nxënëset/it duhet të përgatiten për 

ta zhvilluar debatin me Mysafirin Folës. 

Hapi i dytë:  para se të fillojë bashkëbisedimi, përcaktohen kriteret dhe rregullat e bashkëbisedimit. Është 

shumë me rëndësi që nxënëset/it të dinë të mbajnë qetësinë dhe të jenë dëgjues aktiv.  

Hapi i tretë: nxënëset/it do të reflektojnë me një shkrim të shkurtër për organizimin. Ky shkrim mund të 

lexohet nga disa nxënës. 

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi Lënda: Vlerat dhe parimet 
e shoqërisë Shkalla: II 
Tema: Dita Botërore e Ujit 
Rezultati i të nxënit të temës: dallon ditë të veçanta kombëtare dhe 
ndërkombëtare. 

Rezultatet e të nxënit për kompetenca kryesore të shkallës: I-3;  
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore: 
- dallon ditën botërore të ujit, 
- vlerëson rëndësinë e ujit për jetë. 
Kriteret e suksesit:  
përcaktohen me nxënëset/it në klasë.  
Mjetet e konkretizimit dhe materialet mësimore: libri, lapsi, 
etiketa kartoni, gërshërë, ngjitës. 
 

 

 

Njësia mësimore: Dita Botërore e Ujit 

 

Ora 1 

Hapi i pare: bashkëbisedohet me nxënës për rëndësinë e ujit për të gjitha qeniet e gjalla. 

Pyetje të mundshme: 

Çfarë roli luan uji në jetën e botës së gjallë? 

Sa ujë pi gjatë ditës? 

Hapi i dytë: udhëzohen  nxënëset/it që në heshtje të lexojnë rubrikën “Mësojmë”.Pas leximit, bëhen disa 

pyetje: 

Cili është qëllimi i kësaj dite? 

Përmendni disa nga këshillat e përdorimit të ujit? 

Hapi i tretë: udhëzohen nxënëset/it të shkruajnë për temën: Uji dhe përdorimi i tij në jetën tonë. Disa 

nga shkrimet e nxënësve lexohen. Puna e nxënësve vlerësohet. 

 

Ora 2 

Hapi i parë: rikujtohen mësimet e orës së kaluar, përmes pyetjeve: 

Kush e shpalli këtë ditë dhe cili ishte qëllimi? 

Çka ishte kjo fjali: “Kurseni ujin gjatë përdorimit personal - mos i lini rubinetet hapur gjatë pastrimit të 

duarve, dhëmbëve apo trupit”. 

Hapi i dytë:  udhëzohen nxënëset/it të punojnë në  “Fletë pune 1”, sipas kërkesave. Plotësimi i hapësirave 

të bëhet me kujdes dhe përkushtim.  

Hapi i tretë: nxënëset/it do ta lexojnë plotësimin e hapësirave sipas pyetjeve dhe puna e tyre do të 

vlerësohet. 



27 
 

 

Ora 3 

Hapi i parë: udhëzohen nxënëset/it të shkruajnë një ese të shkurtër duke përdorur fjalët e dhëna. 

Shkrimi bëhet në hapësirën e dhënë. 

Hapi i dytë:  plotësohet nga nxënësit pjesa tjetër e “Fletë pune 2” me kërkesat: 

Për çfarë duhet të jemi të kujdesshëm? 

Me fjalët e dhëna plotësojnë fjalitë, për të kuptuar ciklin e ujit. 

Hapi i tretë: shkruajnë një pesëvargësh për ujin. Puna e nxënësve vlerësohet. 

 

Ora 4 

Hapi i parë:  nxënëset/it njoftohen që do te punojnë në grupe të ndara, sipas lëndëve. Grupet do të 

mundohen të integrojnë të gjitha lëndët e tjera në temat e caktuara nga mësuesja/mësuesi. 

Hapi i dytë:  para se tw fillojnë grupet punën e tyre, ndahen rolet dhe sigurohen që të kenë materialet e 

nevojshme për projekt. Gjatë punës, nxënëset/it vëzhgohen dhe ndihmohen sipas nevojës.  

Hapi i tretë: punimet e nxënësve ekspozohen në një kënd në klasë dhe prezantohen nga grupet. 

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi  
Lënda: Vlerat dhe parimet e shoqërisë  
Shkalla: II 
Tema: Dita Ndërkombëtare e Sportit për Zhvillim dhe Paqe 
Rezultati i të nxënit të temës: dallon ditë të veçanta kombëtare dhe 
ndërkombëtare. 

Rezultatet e të nxënit për kompetenca kryesore të shkallës: I-3;  
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore: 
- dallon ditën ndërkombëtare të sportit, 
- vlerëson rëndësinë e aktiviteteve sportive. 
Kriteret e suksesit: përcaktohen me nxënëset/it në klasë  
Mjetet e konkretizimit dhe materialet mësimore: libri, lapsi, 
rekuizitat e ndryshme. 

 

Njësia mësimore: Dita Ndërkombëtare e Sportit për Zhvillim dhe Paqe 
 
Ora 1 

Hapi i parë: me nxënëset/it bashkëbisedohet përmes disa pyetjeve:  
Cila nga lëndët mësimore u pëlqen më së shumti? 
Nëse është lënda e Ed. Fizike, tregoni pse ju pëlqen? 

Hapi i dytë: udhëzohen nxënëset/it ta lexojnë në libër pjesën “Mësojmë” dhe të bashkëbisedohet për 
temën përmes disa pyetjeve: 
Pse sporti mund të ndikojë në ndryshimin e shoqërisë? 
Kush e vendosi 6 prillin si Dita Ndërkombëtare e Sportit për Zhvillim dhe Paqe? 
Cili është qëllimi i lojërave olimpike? 

Hapi i tretë: kërkohet nga nxënëset/it të punojnë në ”Fletë pune 1”, duke u siguruar kohë të 
mjaftueshme për punë. Puna e nxënësve vlerësohet. 
 
Ora 2 

Hapi i parë:  kërkohet nga nxënëset/it të punojnë sipas këtyre kërkesave: 
Vizato dizajnin e rrobave sportive, 
Trego për sportin më të pëlqyer, 
Jep informacione. 

Hapi i dytë: udhëzohen nxënëset/it që të bisedojnë me njeri-tjetrin dhe ta plotësojnë ushtrimin sipas 
kërkesës. Plotësohet edhe ushtrimi 3. Nxënëset/it, në grupe, bisedojnë për ushtrimin 4, sipas kërkesës. 

Hapi i tretë: ushtrimi 5 plotësohet nga nxënëset/it individualisht. Disa nga nxënëset/it lexojnë pjesën e 
plotësuar. 
 
Ora 3 dhe 4  (2 orë) 

Hapi i parë:  siguroheni që të gjitha rekuizitat janë gati për të filluar lojërat në fushën sportive. 

Hapi i dytë: lojërat organizohen në fushat sportive, kopshte të shkollave. Ato mund të jenë garuese në 
mes klasave. 

Hapi i tretë: nxënëset/it do të mbajnë shënime për lojërat më të pëlqyera.  

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi 
Lënda: Vlerat dhe parimet e shoqërisë  
Shkalla: II 
Tema: Dita Botërore e Librit 
Rezultati i të nxënit të temës: dallon ditë të veçanta kombëtare 
dhe ndërkombëtare. 

Rezultatet e të nxënit për kompetenca kryesore të shkallës: I-3;  
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore:  
- dallon ditën botërore të librit, 
- argumenton rëndësinë dhe vlerat e librit. 
Kriteret e suksesit:  
përcaktohen me nxënëset/it në klasë.  
Mjetet e konkretizimit dhe materialet mësimore: libri, lapsi, fleta, 
etiketa kartoni, gërshërë, ngjitës. 
 

 

 

Njësia mësimore: Dita Botërore e Librit 

 

Ora 1 

Hapi i parë: me nxënëset/it bashkëbisedohet rreth fotografisë dhe kërkohet nga ta të japin mendime 

për rëndësinë e librit. Një nga pyetjet e mundshme: 

Trego disa nga arsyet, pse libri konsiderohet i rëndësishëm? 

Hapi i dytë: udhëzohen nxënëset/it të lexojnë në libër pjesën “Mësojmë” dhe bashkëbisedohet për 

temën përmes disa pyetjeve: 

Pse  është përzgjedhur kjo datë për të  folur për rëndësinë e librit? 

Kujt i bën thirrje kjo datë? Etj. 

Hapi i tretë: kërkohet nga nxënëset/it të shkruajnë për librin më të pëlqyer, sipas kërkesës: 

Pse do t’ia preferoje shokut/shoqes tënde këtë libër për ta lexuar? 

Puna e nxënësve do të vlerësohet. 

 

Ora 2 

Hapi i parë:  rikujtojmë, përmes disa pyetjeve, temën për të cilën nxënëset/it tashmë janë të njoftuar. 

Cila  është data e Ditës Botërore të Librit? 

Pse pikërisht kjo datë? 

Trego disa nga arsyet, pse libri konsiderohet i rëndësishëm? 

Hapi i dytë: udhëzohen nxënëset/it se si do të punojnë në fletën e parë  të punës. 

Pjesa e parë do të punohet individualisht kurse pjesa e dytë në dyshe. 

Hapi i tretë: Puna e nxënësve vlerësohet. 

Ora 3 dhe 4 (2 orë) 

Hapi i parë: udhëzohen nxënëset/it se si do të punojnë në pjesën e intervistës. Ndahen rolet. 

Hapi i dytë: në klasë krijohet klimë e përshtatshme për ta realizuar pjesën e intervistës së nxënësve. Kjo 

pjesë mund të realizohet edhe në formën e një emisioni televiziv. 

Hapi i tretë: në mënyrë individuale, udhëzohen nxënëset/it që ta përfundojnë ushtrimin 2, në “Fletë 

pune 2”. Puna e nxënësve vlerësohet. 

 

Ora 4 

Hapi i parë:  sigurohet që nxënëset/it kanë mjete të mjaftueshme për ta filluar projektin e tyre. Ata mund 

të ndahen në grupe pune. 

Hapi i dytë: në klasë krijohet klimë e përshtatshme për ta realizuar projektin. Nxënëset/it vëzhgohen 

gjatë punës së tyre, duke i këshilluar sipas nevojës. 

Hapi i tretë: librat e punuar nga nxënëset/it ekspozohen në një kënd të klasës dhe secili nga ta mund ta 

shikojë krijimin e shokut apo shoqes. Puna e nxënësve vlerësohet. 

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi 
Lënda: Vlerat dhe parimet e shoqërisë  
Shkalla: II 
Tema: Java e sigurisë rrugore 
Rezultati i të nxënit të temës: dallon ditë të veçanta kombëtare 
dhe ndërkombëtare. 

Rezultatet e të nxënit për kompetenca kryesore të shkallës: I-3; 
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore:  
- dallon shenjat e sigurisë në trafik, 
- argumenton masat e sigurisë rrugore. 
Kriteret e suksesit:  
përcaktohen me nxënëset/it në klasë. 
Mjetet e konkretizimit dhe materialet mësimore: libri, lapsi, 
bllok fletë.  
 

 

 

Njësia mësimore: Java e Sigurisë Rrugore 

 

Ora 1 

Hapi i parë: bashkëbisedohet me nxënëset/it rreth ilustrimit dhe kërkohet nga ta që të japin mendime 

rreth saj. Një pyetje e mundshme: 

Kush të jep siguri në rrugë? 

Hapi i dytë: nxënëset/it udhëzohen të lexojnë rubrikën “Mësojmë” dhe, më pas, të diskutojnë rreth asaj 

që është lexuar. Një pyetje e mundshme: 

Pse veprimtaria e kësaj dite mund të bëhet përgjatë shtatë ditëve? 

Hapi i tretë: kërkohet nga nxënëset/it t’i shkruajnë disa fjali për temën: Bëhu edhe ti hero i sigurisë 

rrugore. Lexohen disa nga shkrimet e nxënësve. 

 

Ora 2 

Hapi i parë:  bashkëbisedohet me nxënës rreth pyetjes: 

Përmendi disa nga e rregullat që të japin siguri në rrugë? 

Hapi i dytë: nxënëset/it udhëzohen të punojnë në ”Fletë pune 1”, duke bashkëpunuar me  

shokun/shoqen e bankës.  Puna e tyre vëzhgohet dhe ndihmohen sipas nevojës. 

Hapi i tretë: nxënëset/it prezantojnë punë në dyshe para nxënësve të klasës dhe diskutohet për mënyrën 

e plotësimit.  

Ora 3 

Hapi i parë: bashkëbisedohet me nxënëset/it  për disa nga shenjat e trafikut, të cilat paraqiten para tyre  

me  pyetjen: 

Cilat nga shenjat e trafikut i njeh edhe çfarë tregojnë ato? 

 

Hapi i dytë: nxënëset/it ndahen në grupe për të punuar në “Fletë pune 2”.  

Secilit nxënës i caktohet roli në grup.  

Kjo pjesë bëhet në formë të garës, sipas kohës që e përcakton mësuesi/mësuesja. 

Hapi i tretë:  me të përfunduar punën në grup, në formë të garës, nxënëset/it vlerësohen për punën e 

tyre. 

 

Ora 4 

Hapi i parë: udhëzohen nxënëset/it për rolin e tyre gjatë vizitës në autoshkollë.  

Hapi i dytë: secili nga nxënëset/it do të jetë pjesëmarrës aktiv në ligjëratën që do të mbahet në 

autoshkollë. Ata do të mbajnë shënime e do të pyesin për çdo gjë që u intereson.  

Hapi i tretë:  në klasë bashkëbisedohet për informatat që janë marrë nga ligjërata. 

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi  
Lënda: Vlerat dhe parimet e shoqërisë  
Shkalla: II 
Tema: Dita Ndërkombëtare e Familjes 
Rezultati i të nxënit të temës: dallon ditë të veçanta kombëtare dhe 
ndërkombëtare. 

Rezultatet e të nxënit për kompetenca kryesore të shkallës: I-3;  
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1,3; 3.1; 5.2; 6.1. 
Rezultatet e të nxënit për orë mësimore:  
- dallon ditën ndërkombëtare të familjes 
- kriteret e suksesit:  
përcaktohen me nxënëset/it në klasë.  
Mjetet e konkretizimit dhe materialet mësimore: libri, lapsi, 
fotografia, llaptopi etj. 
 

 
 

Njësia mësimore: Dita Ndërkombëtare e Familjes 

 

Ora 1 

Hapi i parë: kërkohet nga nxënëset/it të shkruajnë një fjali për familjen, me kërkesën: 

Cili është roli juaj në familje? 

Lexohen disa fjali nga nxënëset/it. 

Hapi i dytë: nxënëset/it udhëzohen të lexojnë rubrikën “Mësojmë” dhe, më pas, të diskutojnë rreth asaj 

që është lexuar. Disa pyetje të mundshme: 

Cili ishte qëllimi i OKB- së për të shënuar këtë ditë? 

Përmendni disa nga vlerat e familjes? 

Hapi i tretë: kjo pjesë e orës kërkon më shumë kohë, sepse do të fillohet me plotësimin e “Fletë pune 

1”, deri në përfundim të orës. Puna e nxënësve kontrollohet. 

 

Ora 2 

Hapi i parë: bëhet një bashkëbisedim më nxënëset/it rreth temës së familjes,sipas këtyre pyetjeve: 

Nga kush u shpall Dita Ndërkombëtare e Familjes? 

Cili ishte qëllimi? Etj, 

Hapi i dytë: udhëzohen nxënëset/it të punojë në “Fletë punë 2”, sipas kërkesave. 

Pjesa e parë plotësohet nga nxënësi, individualisht, 

Pjesa e dytë plotësohet në dyshe. 

Hapi i tretë: puna e nxënësve prezantohet para te tjerëve. 

Ora 3 

Hapi i parë: bashkëbisedohet me nxënëset/it për detyrën e shtëpisë dhe për realizimin e projektit. 

Një pyetje e mundshme: 

Si zgjodhët ta festoni këtë festë me familjen tuaj? 

Hapi i dytë: nxënëset/it do ta prezantojnë projektin e tyre para shoqeve/shokëve të klasës. 

Prezantimi i tyre do të shoqërohet me fotografi në formë fizike apo përmes projektorit. 

Hapi i tretë:  në një kënd të klasës do të vendosen projektet e nxënësve për Ditën Ndërkombëtare të 

Familjes. E gjitha puna e tyre do te vlerësohet. 

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi 
Lënda: Vlerat dhe parimet e shoqërisë  
Shkalla: II 
Tema: Dita Ndërkombëtare e fëmijëve 
Rezultati i të nxënit të temës: dallon ditë të veçanta kombëtare dhe 
ndërkombëtare. 

Rezultatet e të nxënit për kompetenca kryesore të shkallës: I-3;  
II-2, 5; III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore:  
- bisedon për ditën ndërkombëtare të fëmijëve, 
- merr pjesë në aktivitete  për ditën e fëmijëve. 
Kriteret e suksesit:  
përcaktohen me nxënëset/it në klasë.  
Mjetet e konkretizimit dhe materialet mësimore: libri, lapsi, maska 
të ndryshme, kostume të ndryshme. 
 

 

Njësia mësimore: Dita Ndërkombëtare e Fëmijëve 

 

Ora 1 

Hapi i parë: bashkëbisedohet me nxënëset/it rreth ilustrimit, me pyetjen: 

Pse është e rëndësishme të dimë për të drejtat e fëmijëve? 

Kërkohet nga nxënëset/it të lexojnë rubrikën “Mësojmë” . 

Hapi i dytë: udhëzohen të punojnë në “Fletë punë 1”, sipas kërkesave. Nxënëset/it punojnë  

individualisht. 

Hapi i tretë:  nxënëset/it  prezantojnë punën e tyre si dhe diskutojnë për pjesët ndryshe nga të tjerët. 

 

Ora 2 

Hapi i parë: njoftohen nxënëset/it që të punojnë në rubrikën “Fletë punë 2” – Argëtohu. Nxënëset/it 

marrin sqarimet e nevojshme rreth punës që do ta bëjnë. 

Hapi i dytë: kjo rubrikë, “Fletë pune 2”, punohet në dyshe, duke ia dhënë njëri-tjetrit  kohën e caktuar 

për t’u përgjigjur në pyetje. Këto përgjigje i lexohen shokut/shoqes së klasës. 

Hapi i tretë:  në këtë pjesë të orës, udhëzohen nxënëset/it të tregojnë përjetimet  që kaluan gjatë kohës 

së punës së përbashkët më shokun/shoqen. Përgatiten nxënëset/it për orën tjetër të projektit. 

 

Ora 3 

Hapi i parë:  nxënëset/it prezantojnë, si në sfilatë mode, veshjen e tyre. 

Hapi i dytë: parakalimi i karnavalit bëhet sipas vendimit të marrë nga shkolla. 

Hapi i tretë: nxënëset/it do të shkruajnë për përjetimet e tyre në karnaval. 

Aspektet e përgjithshme të njësisë mësimore  
Fusha e kurrikulës: Shoqëria dhe mjedisi  
Lënda: Vlerat dhe parimet e shoqërisë  
Shkalla: II 
Tema: Dita Botërore e Mjedisit 
Rezultati i të nxënit të temës:  
dallon ditë të veçanta kombëtare dhe ndërkombëtare. 

Rezultatet e të nxënit për kompetenca kryesore të shkallës: I-3; II-2, 5; 
III-2, 4; IV-3; V-8; VI-2. 
Rezultatet e fushës së kurrikulës: 1.3; 2.1, 3; 3.1; 5.2; 6.1. 
Rezultatet e të nxënit për orë mësimore: 
- dallon ditën botërore të mjedisit, 
- vlerëson rëndësinë  e kujdesit ndaj mjedisit. 
Kriteret e suksesit:  
përcaktohen me nxënëset/it në klasë.  
Mjetet e konkretizimit dhe materialet mësimore: libri, lapsi, guralecë, 
fasule, etiketa kartoni, gërshërë, ngjitës etj. 

 
 

Njësia mësimore: Dita Botërore e Mjedisit 

 

Ora 1 

Hapi i parë: me nxënëset/it bashkëbisedohet rreth ilustrimit dhe kërkohet nga ta të flasin për njohuritë 

që  kanë  rreth kësaj teme. Një nga pyetjet e mundshme: 

Cila është lidhja në mes të njeriut dhe bimëve? 

Hapi i dytë: udhëzohen nxënëset/it që të lexojnë në libër pjesën “Mësojmë” dhe të bashkëbisedohet për 

temën përmes disa pyetjeve: 

Kush e përcaktoi  këtë datë për mjedisin dhe pse? 

Cila është rëndësia e kësaj date? 

Hapi i tretë: kërkohet nga nxënëset/it të  shkruajnë në fletore sipas kësaj kërkese:  

Çfarë  keni ditur dhe çfarë  mësuat rreth kësaj feste? 

Di dhe Mësova.          

 

Ora 2 

Hapi i parë:  diskutohet në klasë rreth fjalisë në kornizë. Të jesh I GJELBËR do të thotë të japësh ndihmën 

tënde në të mirë të mjedisit.   

Hapi i dytë: udhëzohen nxënëset/it të punojnë  në rubrikën “Përgjigju”, si dhe në rubrikën “Plotëso fjalitë 

me fjalët e dhëna“. Ata mund të punojnë individualisht por edhe në dyshe. Pasi të plotësohen nga  

nxënëset/it, lexohen disa prej tyre. 

Hapi i tretë:   si do të duket një mjedis ideal? Udhëzohen nxënëset/it të punojnë në grupe për të marrë 

sa më shumë mendime për temën. Kjo punë në grupe prezantohet para klasës 

Ora  3 

Hapi i parë:  para se nxënëset/it ta sfidojnë veten, udhëzohen se si të punojnë me përgjigje alternative, 

duke e rrethuar pyetjen e saktë, si dhe të kërkojnë ndihmë për ndonjë paqartësi. 

Hapi i dytë: pas udhëzimeve, nxënësit punojnë individualisht. Puna e nxënësve vëzhgohet. 

Hapi i tretë: kërkohet që nxënëset/it të diskutojnë rreth kësaj sfide, sidomos për temat me të cilat kanë 

pasur më shumë vështirësi. Nxënëset/it informohen për punën që do ta bëjnë me projektin në orën 

tjetër. 

 

Ora  4 

Hapi i parë:  të ndarë në grupe, nxënëset/it udhëzohen se si do të punojnë në projektin “Ambientalistët“. 

Hapi i dytë: gjatë punës në grupe, nxënëset/it vëzhgohen dhe ndihmohen, sipas kërkesave të tyre. Po 

ashtu, vëzhgohet puna e secilit nxënës, sipas përgjegjësive që i ka në grup. 

Hapi i tretë: bëhet prezantimi i punës së secilit nxënës/e. Punimet e nxënësve vendosën në një kënd të 

klasës. 

 

 

 

 
 
 
 
 
 
 
 


